
 

 

 
 
 
 
 

ᐊᑦᑕᕐᓇᖅᑐᓂᑦ ᓇᐃᓈᖅᓯᒪᔪᑦ 
ᑭᓕᕐᓗᓂ ᐋᓐᓂᖅᓯᒪᓂᖅ 

ᐅᐱᕐᖔᒃᑯᑦ ᐅᓪᓛᒃᑯᑦ ᔫᓂᒥᑦ, ᐃᖅᑲᓇᐃᔭᖅᑎ ᑭᓪᓘᑎᖃᓚᐅᖅᑐᖅ ᐅᐊᔭᒨᖅᑐᒥᑦ ᑭᓪᓗᖅᑐᖅᓱᓂ 1” X 8” 
ᕿᔪᓐᓂᑦ ᓂᐊᖁᖓᑕ ᖁᓛᓃᑦᑐᓂᑦ ᐊᑲᐅᖏᑦᑐᒥᑦ. ᐃᖅᑲᓇᐃᔭᖅᑎ ᑭᓪᓗᖅᑐᐃᒌᕋᒥ 12” ᕿᔪᒻᒥᑦ, 
ᑲᑕᓚᐅᖅᑐᖅ ᕿᓚᒥᐊᓗᓪᓗ ᐊᑯᕆᐊᖅᓱᓂᐅᒃ. ᐃᖅᑲᓇᐃᔭᖅᑎᐅᑉ ᐊᒡᒐᖏᑦ ᐊᖅᑯᓵᓚᐅᖅᑐᑦ ᑭᓪᓘᑎᒥᑦ 
ᐊᒡᒐᖓᑕ ᐃᓪᓗᐊᓃᑦᑐᒥᑦ; ᐃᖅᑲᓇᐃᔭᖅᑎᐅᑉ  ᐊᒡᒐᖏᑦᑕ ᒪᐅᓇᖏᑦ ᑭᓕᓚᐅᖅᑐᑦ ᒪᕐᕉᓪᓗ 
ᒪᐅᓇᖏᑦ ᐲᖅᓱᑎᒃ. 

ᐅᓂᒃᑳᓂᐊᒥᓂᖅ ᐋᓐᓂᖅᑐᒥᓂᕐᒧᑦ ᑎᑎᕋᖅᑕᐅᓚᐅᖅᑐᖅ ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ 
ᓇᓪᓕᐅᒃᑯᒫᓂᓪᓗ ᖃᐅᔨᓴᖅᑎᓄᑦ.  

 

ᐊᑦᑕᕐᓇᖏᑦᑐᒥᑦ ᐃᖅᑲᓇᐃᔭᕐᓂᕐᒧᑦ ᐊᑐᖅᑕᐅᖃᑦᑕᖅᑐᑦ:  
• ᐱᕙᒌᔭᕐᓂᕐᒥᑦ ᑭᓪᓗᖅᑐᕐᓂᐊᕐᓗᓂ, ᓇᓗᓇᐃᖅᓯᓗᑎᑦ ᐊᕙᑏᑦ ᐃᓄᖃᖏᒃᑲᓗᐊᕐᒪᖔᑦ ᐃᓄᓐᓂᑦ 

ᐊᑲᐅᙱᓪᓕᐅᕈᑎᓂᓪᓘᓐᓃᑦ (ᑲᑕᒐᖅᑐᐃᑦ ᕿᔪᐃᑦ ᐋᓐᓂᖅᓯᓂᐊᖏᒻᒪᑕ ᓱᕋᑦᓯᓂᐊᖏᒻᒪᑕᓘᓐᓃᑦ);  
• ᐃᑲᔪᖅᑐᕐᓗᒍ ᓴᖏᔫᓂᖓ ᕿᔫᑉ ᐊᒡᒐᑉᐱᑦ ᐃᓪᓗᐊᓄ ᑭᓪᓗᕐᓗᑎᑦ ᑕᓕᖅᐱᑦ ᓂᐅᓪᓗ ᖃᓂᒋᖏᑦᑕᖓᓂ 

ᑎᒥᑉᐱᓪᓘᓐᓃᑦ ᐃᓪᓗᐊᓄᑦ;  
• ᐊᑯᖅᓯᖃᑦᑕᖏᓪᓗᑎ ᑲᑕᒐᖅᑐᓂᑦ ᕿᔪᓐᓂᑦ ᐊᔾᔨᐸᓗᖓᓂᓪᓘᓐᓃᑦ ᐊᑐᕐᓗᑎᑦ ᑭᓪᓗᑏᒥᑦ ᐅᐊᔭᒨᖅᑐᒥᑦ;  
• ᖃᒥᑦᓴᐅᑎᒋᓗᒍ ᐱᔭᕇᑐᐊᕈᕕᑦ ᑭᓪᓗᖅᑐᐃᓂᕐᒥᑦ.  
 
 
 
 
 
 
 
 

 


